
<<Հայաստանի Հանրապետության 2020 թվականի պետական բյուջեում վերաբաշխում,  Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության


	
	1.Անհրաժեշտությունը՝ Հայաստանի Հանրապետության կառավարության սույն որոշման նախագծի ընդունումը պայմանավորված է ոռոգման համակարգերում առաջացած հրատապ և առաջնահերթ լուծում պահանջող աշխատանքների իրականացմամբ. հանրապետության տարածքի կեսից ավելին ենթակա է սելավային երևույթների ազդեցությանը, որոնք յուրաքանչյուր տարի ունենում են տարբեր ուժգնություն։ Վերջիններս պարբերաբար զգալի վնաս են հասցնում հանրապետության տնտեսության տարբեր ճյուղերին և նույնիսկ պատճառ են դառնում բնակավայրերի ավերման։

Հեղեղների հետևանքների վերացումը, պահանջում է առավել մեծ կապիտալ ներդրումներ, քան դրանց ծնող պատճառների վերացումը և արդյունքում, անբարենպաստ հետևանքների կանխումը։ Հետևաբար առաջնահերթ անհրաժեշտ է հակահեղեղային կանխարգելիչ միջոցառումների իրականացումը, որոնցից առանցքային է համարվում հանրապետության բնակավայրերի, տնտեսական արժեք ներկայացնող տարածքների և բնակչության գույքը վարարումներից, սելավներից պաշտպանելու տվյալների բազայի ստեղծումը, կառավարման համակարգչային ծրագրի մշակումը:

	
	

	
	2.Ընթացիկ իրավիճակը և խնդիրները 
Հեղեղաջրերը, դուրս գալով հուներից կամ փոխելով բնական հունը, ջրածածկում են առափնյա գյուղատնտեսական և այլ նշանակության հողատարածքները։ Բացի այդ, հեղեղները մեծ չափի վնասներ են հասցնում առափնյա շենք-շինություններին, ինժեներական կառուցվածքներին, այդ թվում՝ կամուրջներին, ճանապարհներին, ոռոգման և չորացման ցանցերին, պոմպակայաններին, գազամուղներին, ջրմուղ-կոյուղու ցանցերին։ Միաժամանակ տեղի են ունենում խոշոր չափերի հասնող հողատարման երևույթներ։ Ընդհանուր առմամբ սակավահող Հայաստանի համար հիշատակված երևույթը չարիք է հանդիսանում։ 

Հակահեղեղային միջոցառումներն անհրաժեշտ է իրականացնել յուրաքանչյուր տարի՝ ընտրելով գետերի և սելավատարների առավել վտանգավոր հատվածները։
         Համապատասխան մարզպետարաններից, ՀՀ արտակարգ իրավիճակների նախարարությունից, Արաքս գետի հիմնահարցերի աշխատանքային խմբի կողմից ստացված տեղեկատվության համադրման արդյունքում կազմվել են հակահեղեղային միջոցառումների վերաբերյալ տեղեկատվություն, որը կից ներկայացված է:

	
	3. Տվյալ բնագավառում իրականացվող քաղաքականությունը 
            Հակահեղեղային միջոցառումների նախագծանախահաշվային փաստաթղթերի ձեռքբերման համար Ջրային կոմիտեի կողմից «Գնումների մասին» ՀՀ օրենքի 15-րդ հոդվածի 6-րդ մասի համաձայն կազմակերպված ՋԿ-ԳՀԾՁԲ-20/3-Ն ծածկագրով գնանշման հարցման ընթացակարգի արդյունքում անհրաժեշտ գումարը նախնական անհրաժեշտ գումարից նվազել է և կազմում է 59,524.0 հազ. ՀՀ դրամ: Իսկ նախագծանախահաշվային փաստաթղթերի պարտադիր փորձաքննության համար նախնական անհրաժեշտ գումարը կազմում է 6,533.8 հազ. ՀՀ դրամ, ընդամենը՝ 66,057.8 հազ. ՀՀ դրամ:
         Անհրաժեշտ 66,057.8 հազ. ՀՀ դրամ գումարը կվերաբաշխվի ՀՀ 2020 թվականի պետական բյուջեի 1004-«Ոռոգման համակարգի առողջացում» ծրագրի 31007-«Ջրային տնտեսության հիդրոտեխնիկական սարքավորումների տեղադրման աշխատանքներ» միջոցառման համար ինն ամսում նախատեսված գումարներից:

	
	4.Կարգավորման նպատակը և բնույթը  
Հայաստանի Հանրապետության ջրային օրենսգրքով նախատեսված գետերի ջրերի վնասակար ներգործության կանխման և վերացման միջոցառումների կազմակերպում և իրականացում:

	
	

	
	5. Նախագծի մշակման գործընթացում ներգրավված ինստիտուտները և անձինք. որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	

	
	6.Ակնկալվող արդյունքը. Բնակավայրերի, տնտեսական արժեք ներկայացնող տարածքների ու բնակչության գույքը վարարումների և սելավների ռիսկից պաշտպանում:



